Commentari – ‘il scazi misterius’

Introducziun

Historias da pirats – mitos e legendas.

Igl affon en fuorma da giugs sils fastitgs dil misteri – in’aventura. ‘il scazi misterius’ ei in text divertent. A moda perscrutonta anflan la scolara ed il scolar ils indezis ed aschia la via tiels loghens ch’ei vegn fatg allusiun el text. Damondas da savida generala tier la tematica ‘navigaziun maritima’ ein la clav tiel ‘Monte Misterio’ – il liug secret, nua ch’il scazi duei esser zuppaus…

Didactica/Metodica da leger

La tematica sa vegnir introducida entras in legn, nua che la scolara ed il scolar suondan indicaziuns per anflar enzatgei zuppau. Quei savess p.ex. vegnir fatg egl uaul – la scolasta/il scolast ha zuppau enzatgei e mintga gruppa da scolars survegn in plan cun indicaziuns. In’ulteriura limita da temps fa la tscherca pli pretensiusa.

La sequenza da lecziuns ei concepida aschia che la scolara ed il scolar lavuran en gruppas da dus. Text e pensums vegnan elaborai parallelamein. El text vegn mintgamai indicau cura che tgei pensum ei d’elaborar. Entras quella maniera da proceder vegnan la scolara ed il scolar involvi ella tscherca dil scazi e san s’imaginas quella. Differents impediments ston vegnir surmuntai.

La sequenza da lecziuns sa vegnir elaborada en gruppas da partenari en maniera cumpetitiva – tgei gruppa anfla sco emprema il liug secret?

Cuntinuaziun
· Leger ulteriuras historias da mitos e legendas.
· Crear en gruppas ina ‘tscherca aventurusa’ ( anflar in liug misterius egl agen ambient. La scolara ed il scolar creeschan sezs in plan cun indicaziuns, indezis e fastitgs corrispundent agl agen vitg e van silsuenter alla tscherca da quei liug zuppau.
· Tractar la tematica dils gronds scuvriders ed exploraturs.
· Ei exista la pusseivladad da tractar la tematica dil lungatg: Daco vegn plidau spagnol ella Caribica? Dat ei parallelas denter il spagnol ed il romontsch. Capeschel jeu entginas expressiuns?
· Tematica ‘orientaziun’: leger ed interpretar cartas geograficas (cartas da viagiar etc.)

· Link tiel text ‘In viadi ell’America dil Sid’
· Link tiel text ‘Pablo’ ( Problematica dalla paupradad ell’America dil Sid sco part dil Tierz mund.

